
ABSTRAK 

Kawasan kajian terletak diantara garis lintang 06° 07' hingga 06° 20' dan garis bujur 
116° 06 hingga 116° 12'. Keluasan kajian adalah 100m persegi. Secara umumnya 
kawasan kajian terdiri daripada Formasi Crocker yang tertindih dengan endapan yang 
berusia Kuaterner iaitu endapan aluvium secara tidak selaras. Unit batuan Formasi 
Crocker adalah diangarkan berusia Eosin hingga awal Mieosen. Formasi Ccorcker yang 
terdiri daripada selang lapis batu pasir dan syal yang terendap dikawasan laut dalam 

secara flycsh. Formasi Crocker terbahagi kepada empat unit batuan iaitu unit batuan 
pasir tebal, unit selang lapis batu pasir dan syal, unit syal kelabu dan unit syal merah. 
Manakala endapan alluvium terdiri daripada kelikir, pasir, lodak dan lempung. Struktur 
tektonik Formasi Crocker dikawasan kajian adalah terdiri daripada lipatan, sesar 
sungkup, sesar normal dan sesar mendatar. Arah tegasan yang dikenalpasti hasil 
analisis adalah berarah Baratlaut- Tenggara yang dilabelkan sebagai P. analisis model 
AHP atau dikenali sebagai Proses Analisis Berhierarki digunakan untuk mengetahui 
jumlah peratus setiap parameter yang digunakan dalam menyumbang kepada 
kemudahrentanan banjir. Kaedah perbandingan berpasangan dilakukan unutk 
mengetahui kemudahrentanan bnajir dikawasan kajian. Parameter yang digunakan 
ialah isispadu hujan, jenis tanah, guna tanah, kecerunana. topografi dan sistem 
saliran. Beberapa sub parameter turut dikira nilai peratus kemudahrentanannya. 

Manakala, penyediaan peta tematik turut dilakukan untuk menyokong analisis yang 
telah dilakukan. Diakhir kajian, peta kemudahrentanan dihasilkan hasil tindan lapis 
semu peta faktor unutk mengetahui tahap kemudahrentanan banjir di kawaan Telipok 
hingga Menggatal. 

ABSTRACT 

The study area is bounded by latitude 06 ° 07 'to 06 ° 20 'and longitude 116 ° 06 to 
116 ° 12 ' .  The study area is about 100km2. The study area is consist of Crocker 
Formation and Quaternary Alluvium which is deposited above Crocker Formation. The 
age of Crocker Formation rock units is estimated about Eocene to Early Miocene. 
Crocker Formation consist of deep sea interbedded sandstone and shale. Crocker 
Formation rock units is divided into four which are thick sandstone unit, interbedded 
sandstones and shale, grey and red shale units. Quaternary alluvium consist of pebble, 
sand, clay and silt The tectonic structure presence in the study area are folds, thrust 
faul� normal faults and fault The deformation of the study area is trending Northwest 
- Southeast and labelled as P. AHP model analyzes or recognized as a hierarchical
process analysis used to determine the percentage of each contributing parameter in
floods susceptibility. Pairwise comparisons method is used to identify floods
susceptibility of the study area. The parameters used are is volumes of rainfall, soil
type, land use, slope, topography and sewage systems. The percentage of
susceptibility is also calculated for some sub parameter. The thematic maps is
produced to support all of those analysis. At the end of the stud½ susceptibility map
is produced from the overlapping of factors map to determine the floods level in
Telipok to Menggatal area.

BAB1 

PENDAHULUAN 

1.1 Pengenalan 

Kajian ini adalah satu latihan ilmiah yang menjadi satu prasyarat untuk memperoleh 

Ijazah Sarjana Muda Sains (Geologi) yang telah ditetapkan oleh Universiti Malaysia 

Sabah (UMS). Penulisan ilmiah ini adalah berdasarkan kepada kerja lapangan, kajian 

maklumat, analisis data serta dibantu oleh kajian terdahulu. Bab ini memberi huraian 

mengenai beberapa perkara penting yang merangkumi matlamat kajian, objektif 

kajian, sumbangan yang dijangkakan daripada kajian ini, sorotan literatur dan 

metodologi kajian yang digunakan. 

1.2 Lokasi Kawasan Kajian 

Kawasan kajian adalah terletak di sekitar kawasan Telipok hingga Menggatal, Sabah. 

Kawasan kajian dibatasi oleh garis lintang 06 06' U hingga ke 06 00' U dan garis 

bujur 116 07' T hingga ke 116 13'T. Keluasan kawasan kajian adalah lebih kurang 

240km2
• Lokasi kajian pada peta Sabah ditunjukkan dalam Rajah 1.1. Kawasan 

kajian meliputi beberapa kawasan kampung seperti, Kg. Binaoung, Kg. Kokol, Kg. 

Delima, Kg. Moronun, Kg. Kayumadang, Kg. Rampayan dan sebagainya. Kawasan 

pekan yang utama di kawasan kajian ialah kawasan pekan Telipok dan kawasan 

pekan Menggatal. Peta dasar kawasan kajian dapat dilihat pada Rajah 1.2. 

Rajah 1.1 Kedudukan kawasan kajian di bahagian Barat Negeri Sabah. 

Rajah 1.2 Peta dasar kawasan kajian Menggatal-Telipok. 

Kawasan Telipok-Menggatal adalah kawasan yang kerap dilanda banjir. Banjir 

merupakan satu fenomena alam yang selalu melanda hampir setiap tahun (Rajah 

1.3). Banjir secara relatifnya ia diketahui sebagai aliran tinggi yang mana ia melebihi 

terusan bagi alirannya. Banjir juga merupakan air yang naik dan melimpahi daratan 

dimana ianya meneggelamkan daratan secara tidak normal (Ward, 1978). Banjir 

boleh dikelaskan kepada dua jenis iaitu banjir kilat dan banjir monsun. Dari segi 

hidrologi perbezaan diantara kedua-dua banjir ini adalah tempoh yang diambil bagi 

air luahan menurun kepada paras normal dari puncak luahan banjir. Banjir kilat 

mengambil masa beberapa jam sahaja untuk kembali kepada paras normal 

berbanding dengan banjir monsun yang mengambil tempoh yang panjang sehingga 

sebulan untuk turun ke paras normal (Noorazuan, 2006). 

10/9/2013, 

UPSR Di 7 Buah sekolah Yang Dilanda Balljir Beirjalan Lanc.u 

Proses menduduki Ujian Pencapaian Sekolah Rendah (UPSR) di beberapa buah 
sekolah sekitar Kota Kinabalu, termasuk sekolah yang dilanda banjir pada Ahad 
lepas, berjalan lancar. 

Pengarah Pendldikan Negerl, Jame Allp yang melawat sekolah yang dilanda 
banjir berk.ata, 7 buah sekolah yang terjejas, iaitu Sk Rampayan dan SRK Lok 
Yuk., di Menggatal, Sk Saint Catherine, lnanam, Sk Malawa. Kota K.inabalu, Sk 
sugud dan Sic K.ibabaig di Penampang. 

Manakala, sebuah sekolah menengah iaitu SMK Limbanak, Penampang yang 
ditutup semalam, hart lni dibulca semula untuk sesi persekolahan. 

Beliau ditemui pemberita ketika melawat Sk Rampayan di Menggatal, sekolah 
yang terjejas teruk akibat banjir. 

Mengenai sekolah Sk Rampayan, Jame AJip meminta. Unit Pembangunan Jabaran 
Pendidikan negeri mengadalcan mesyuarat k.has bersama Persatuan lbu Bapa dan 
Guru (PIBG) sekolah serta wakil rakyat bagl mencari penyelesaian terutama tapak 
lain untuk sekolah berkenaan. 

Langkah tersebut perlu memandangkan sekolah terbabit terletak di pingg1r 
bandar dan kerap dilanda banjir apabila hujan lebat. 

Mengulas tentang Pelan Pendidikan Malaysia (PPM) 2013-2025, beliau menaruh 
harapan penuh agar jurang pendidllcan di bandar dan luar bandar antara sabah, 
Sarawak dan semenanjung dapat diatasi. 

Sumber: �enta Ehwal Semasa (RT Sabahj 
(B 6 people h this 

Rajah 1.3 Petikan keratan akhbar online tentang banjir kilat yang 
melanda SK. Rampayan, Menggatal. (Sumber: Serita Ehwal 
Semasa, RTM). 

